
Nd. 102. Frumvarp til laga
um breyting á lögum nr. 231947, um breyting á ljósmæðralögum, nr. 17. 19.júní 1933.•

Flm.: Jón Pálmason, Helgi Jónasson.

1. gr.
Í stað ,,500" 1. og 2. tölul. 1. greinar laganna komi á báðum stöðum: 700.

2. gr.
Lög þessi öðlast þegar gildi.

Greinargerð.
A síðasta Alþingi voru sett lög um breyting á ljósmæðralögunum og túlkuð á

þá leið, að þau þýddu 200 króna hækkun á grunnlaunum ljósmæðra, og til þess var
ætlazt af heilbrigðis- og félagsmálanefnd neðri deildar Alþingis, að lögin væru fram-
kvæmd þannig. Þetta hefur þó farið á aðra leið, því að lögin hafa verið framkvæmd
svo, að felld hefur verið niður sú 25% og 30% hækkun, sem i gildi var áður og var
187.50kr. Lögin hafa því reynzt aðeins 12.50 kr. hækkun á árslaunum ljósmæðr-
anna. Þessa vegna er þetta frumvarp flutt. Er óhætt að segja, að þetta starf er
vissulega eigi vel launað, þó að þessi breyting væri gerð. Er líka svo komið víða
í sveitahéruðum landsins, að til vandræða horfir með að fá hæfar konur til að
gegna því þýðingarmikla starfi, sem hér er um að ræða.


